
UUM ONLINE: Maghribi, 14 Februari - Naib Canselor yang mewakili UUM turut menandatangani MoU 
dengan Azerbaijan State University of Economics (UNEC) di Baku, Azerbaijan yang diwakili Naib 
Rektor UNEC, Dr Shahin V Bayramov, semalam. 
 
Majlis menandatangani MoU ini berlangsung ketika Naib Canselor menghadiri Persidangan Federation 
of the Universities of the Islamic World (FUIW) di Rabat. 
 
MoU ini dapat direalisasikan hasil daripada perbincangan antara Prof. Dr. Yusnidah Ibrahim, Penolong
Naib Canselor UUM COB dengan UNEC semasa lawatan beliau ke sana sebelum ini.  
 
Azerbaijan State University of Economics (UNEC) yang diasaskan pada tahun 1930 merupakan satu 
daripada institusi pengajian tinggi terbesar di Caucasus Selatan.  
 
UNEC mempunyai lebih daripada 1000 orang tenaga pengajar, termasuk 120 orang profesor dan 600 
pembantu profesor yang antaranya merupakan ahli National Academy of Sciences dan New York 
Academy of Sciences.  
 
Jumlah pelajar pada masa kini mencecah 80,000 orang yang sedang mengikuti pengajian dalam 21 
bidang kepakaran di 11 fakulti. 
 
Dengan terjalinnya MoU ini, pelbagai kerjasama dapat dilaksanakan yang akan memberi manfaat 
kepada UUM dan UNEC, antaranya adalah usaha sama menjalankan pengajian dan latihan di 
peringkat prasiswazah dan pascasiswazah, penyelidikan, program mobiliti, latihan amali, pertukaran 
pensyarah, mengendalikan projek khas dan bidang lain yang dipersetujui kedua-dua pihak. 

